TEMI ZAMMIT

Fll-gﬁodwa tal-Gurnata tal-Mejtin, it-2 ta’ Noveinbru Ii
ghiadda Malta kellha fost il-mejtin tagfiha tghodd wielied mill-
~kbar ta’ wliedha l-gheziez: lil TEm1 ZammiT, li kien ghalaq ghiaj-
nejh ghal dejjem. Temi, kif in-nies u Iibieb tieghu kienu iktarx
ilobbu jsejhiulu, bla ma ]chdulu l-gien Ii kien jisthoqqlu, kien,
minn xi snin 'l hawn, beda juri li salifitu kienet mafisusa,
u. ghad 1i fih kien gfad fadal il-liegga tal-mohli u l-firara gﬁal
hidma, b’rasu immejla lejn l-art, taht it-taglibija taz-zmien, kont
tarah dan l-afiliar ghaddej minn daru ghax-xoghiol b'dik il-mixja
mkarkra ta’ bniedem li doonnu ma jiflahix ]asal biex itemm it-
trieq twila ta’ dak il-fisieb li bih hajtu kellha tghix bla ma qatt
tixjief....

[I-kobor ta’ Temi Zammit mhux qieghed f'ghierfu dags
kemm fit-tjubija ta’ qalbu u d-dehen ta’ mohfiu, Ii t-tnejn flim-
kien Zzejnuh, kabbruh u holqulu dinja ghalih. Id-dawl dali-
kani ta’ wiccu, is-sefier ta’ Isienu, ilRlewwa ta’ imgibtu kienu
dawk li sa minn zghozitu- fethulu ttneq u beqgfhu, bil-ghajnuna
ta’ mohhu, jaghizluh minn shabu u jkabbruh ma’ tul il-bgija
ta’ Hajtu kollha.

It-torbija u t-tagiilim ta’ Temi Zammit, sa ma lafiaq l-ewwel
targa tal-gholi li fuqu baga’ tiela’, huma l-agwa mera ta’
dawk il-ftit imhuli illi s-Sema jzejjinhom u jwettaghom b'dik ir-
rieda li fihom tistghall mid-dehen ta’ molihom u talikem fuq
dik ta’ iadd ielior Ii minnhom jaghmlu fafna hwejjeg tad-dinja
¢kejkna ta’ Malta, Dan huwa Temi Zammit.

Twieled il-Belt, fit-30 ta’ Settembru 1-1864 minn Spiridione
Zammit u Filomena Bologna, fi zminijiet, meta wara nofs seklu
sewwa, il-Flakma Ingliza kienet ghadha kif 1hejji l-imhuli taz-
zghazagh b’sistema ta’ taghlim modern u toftomhom bil-ftit il-
ftit mill-klassicismu qadim ta’ l-ilsna latini. Iz-zaghzugh Temi
li, ghalkemm - {'zghozitu lahaq iddakkar bit-taghlim ta’ l-iskola
l-qadima, u mohifiu ntgliagen bil-inira ta’ idejjiet u stil ilellxu
u jittajru fl-ajru——kif ]ldher minn xi kitba tieghiu anonima fuq
il-folju “Stenterello” ta' dak iz-zmien fejn, kif jinghad minn
xi Hadd minn shabu wera wkoll =xelita kbira ghat-tagbil
Taljan—maz-zmien gharaf ukoll jidhol fir-ruli taz-zminjiet
u jimxi maghhom u, billi kien ghazel li jsir tabib, dlonk mmgﬁa]r
ma ried, infired mlll-ghalqa tal-gurnalizmu Ietterarju ta' dak iz
zmien u nxteliet ghall-istudju xjentifiku ta’ fisika, kimika u

xjenzi naturali li kienu jagblu 1ktar ghial xogtilu u orall -fitigijiet -

tal-hiajja.




Sena wara li twieled Zammit, it-taghlim fl-Iskejjel tal-Gvern
kien nieqes fiafna u ma kienx hawn filief il-Liceo tal-Birgu. Savo-
na madwar [-1878, bliala wielied mill-Kunsilieri tal-poplu, fetali
it-trieq ghat-taghlim fl-Iskejjel fuq sistema Ingliza u, wara
mbagfiad, dafihial il-Malti bhala ghajnuna fit-taghlim ta’ ilsna
barranin. 11-Gvern Ingliz kien ha Cipru u hajjar in-nies tar-raba’
biex tmur tghix hemmekk, izda dal-lisieb ma sefilix u dlonk
infethiet trieq ofira fi Queensland, 1-Australia, fejn ghall-cwwel
darba, ghalkemm b’dagsxejn ta’ tqanzifi, inbdiet l-emigrazzjoni
Maltija.

Fuq ir-rapport ta’ Sir Penrose Julian u dak ta’ Patrick
Joseph Keenan, Savona sar Direttur ta’ l-Edukazzjoni bil-fisieb
li dan iwettaq ir-riforini l-godda, fosthom it-taghlim shili ta’
l-Ingliz. Dan it-taglib fit-taghlim qajjem il-glied fil-pulitka tal-

pajjiz bejn il-partit hekk imsejjahi ta’ I-Anti-Riformisti u 1-Gvern.

Talit dan it-tibdil fl-edukazzjoni tal-pajjiz, il-mofifi ta” Temi
Zammit kien issawwar fuq il-prinéipji taz-zewg sistemi, il-yadima
u l-gdida, fil-waqt li huwa, blialma ghiedna, fettex u gharaf
dejjem jaglhimel trieqtu b’dehen li wara safa’ ta’ gid ghalih u
ghal art twelidu. Sabiex tghallem ma nistgliux nghidu li ma
batiex xi ftit ukoll. Missieru u ommu ma kinux ighumu fil-
gid. Sa minn ¢kunitu tfrabba dejjem tafit ghajnejn ommu billi
I-missier kien iktarx dejjem imsieter. Trabba ftit u xejn fl-ghaks,
izda l-omm, i miegliu gharfet bil-gabra trabbi wkoll zewgt ibniet
li Hum ghadhom Hhajjin, bit-tafibit u bil-ghiaqal, keltha I-hila
thaffiflu t-trieq ta’ l-istudji u tibqa’ tghinu sa l-alifiar. 1s-Sema
ippremjaha ! Hi kellha x-xorti li tara 'l binha tiela’ tiela’ usa sena
u ftit xhur gabel ma miet binha, hi ghalget ghajnejha, titgliaxxaq
bil-barka u hena tal-iidma taglhiha ta’ omm u bil-gratitudini u
ghiozza ta’ binha lejha. Wara ckunitu huwa tghallem fil-Liceo tal-
Belt, u, imbaghad, -Universita. FI-1887 ha d-Diploma ta’ Spizjar
u, sabiex ighin rufiu u Hamilja tieghu, kien dalial bliala spizjar
fl-Ispizerija ta’' quddiem San Pawl, li dik il-iabta kienet Pidejn
it-Tabib (3. Caruana Scicluna u t-tabib P.P. Agius, li kienu,wiefied
Tabib Analitiku tal-Gvern u ldefior Spettur Saunitarju, kif dik
il-iabta kienu jissejiiu t-Tobba Sanitarji. Wara ftit bil-Cholera
kien inqala’ hafna xoghol fl-ispizerija ta’ l-Isptar Centrali u,
ghalhekk, iz-zaghzugh Temi Zammit dahial ghal xi zmien mal-
Gvern f'dak lisptar bliala Assistent Magazzinier Mediku, Ma’
tul dan iz-zmien kien ighin ruliu wkoll billi jaghti xi lezzjonijiet
privati tal-Fisika. Sentejn wara ha l-lawrja ta’ Tabib, u bhala
bniedem imzejjen b’dehen u hlewwa ta' natural mill-akijar, il-
bi¢éa l-kbira tan-nies ta’ Tas-Sliema, fejn kien joqgliod, ma
bdietx hlief issejjali lilu. Billi kien maghruf ghall-hila tieghu
fix-xjenzi naturali, u -iktar fil-Fisika, {1-1890 sar Surmast tal Fi-

sika fil-Kullegg ta’ Flores u, sena wara, billi tbattal-il-post ta’
Tabib Analitiku tal:Gvern, tha] ar j ersaq blezami kompetitiv ghal’
dik il-karika u minnufih gle maghizul hu.  Sabiex aktar jitharreg

fix-xjenza tal-Kimika Analitika, fl-1892 mar  Parigi fl-“Ecole
Superieure de Pharmacie” fejn studja u tharreg fil-Kimika Prat-
tika. - Hemmekk iltaqa’ mal-magliruf Pasteur, lagwa gharef ta’
dik il-iabta fil-batterjologija, u miegfiu iktarx studja r-rabja tal-
klieb li dak iz-zmien kienet gieghda talikem hawn Malta, minn
fejn, kif jinghad, lil Pasteur kienu jinbaghtulu xi kazijiet. Minn
Parigi telag glial Londra fejn issokta jaghmel l-istudji tieghu
f'King’s College. Ghall-liila i sa dak iz-zmien kien wera fix-
xoghiol ta’ l-analizzar u ghalldstudji spe¢jali li kien gliamel fil-
ferglia tax-xjenzi naturali, f1-1897 inghazel Ezaminatur tax-
Xjenzi Fisi¢i fl-Universitd ta’ Malta. Wara senteju insibuh
ukoll magfizul mill-Gvern biliala Membru ta’ Kummissjoni
imwaqqfa sabiex tistliarreg fuq il-Malarja, tahit il-patrocinju
tas-Segretarju ta’ l-Istat u r-“Royal Society”. Nistghiu nghidu li
minn dak iz-zmien 'il quddiem ma kienx ikun hemm Kumitat
- Qovernativ imwaqgqaf imlhiabba xi mard, studji, arti, snajja’
jew xjenzi fejn it-Tabib Temi Zammit ma kienx ikun imdah-
fial bhala membru. FI-1900 narawh, glialhekk, maghzul bliala
membru f{'kumitat tal-Marda tal Gdlm u, sentejn wara, membru
tal-Kumitat tad-Direzzjon tal-Bibljoteka.

Kienet dik il-iabta meta Temi Zammit beda jaghti rufiu
ghal kitba bil-Malti u ghamel habib ma’ Patri Manwel Magri
u mieghiu indehes fit-tiftix tat-tifkirijiet tal-qedem imxerrdin 'l
hawn u ’l hinn fil-Gzejjer ta’ Malta u Glhawdex, u fl-istudju
tal-grajjiet ta’ missirijietna. Minn ghand Patri Magri, flimkien
ma’ Napuljun Tagliaferro u Pawlu Bellanti, it-tliet plieri li fug
ix:xogliol taghhom, wara l-ewwel hidma ta’ Abeld, Navarro,
iz-zewg Vassallo, u Annetto Caruana, twettaq l-istudju ta’ I-Ar-
kjologija Maltija, Temi Zammit kien wiret il-molii u l-liegga
ghial dan ix-xoglhol, xogliol marbut ma' dak l-efior ta' l-istudju
tal-lsien Malti u tal-letteratura tieghu, mirqum ukoll minn dak
li, min-nahia [-ofira fl-istess zmien, kienu hadmu f'din il-ghalqa
l-olira ta’ tiftix u kitba Maltija, Napuljun Tagliaferro, A. E. Carua-
na, Annibale Preca, Ganni Vassallo u Guzé Muscat Azzopardi.
Dak iz-zmien kien raga’ dahal il-Malti fl-Iskejjel tal-Gvern, u fug
is-sistema grammatlkah mahiuqa minn Kumltat mawﬁmul minn
dawn il-kittieba li semmejt hawn fl-ahhar, lah]ar ta’ dak iz-
zmien, - kif insibuha migbura u maliduma Hl-“Muitiel tal-Kitba
Maltija” ta’ Ganni Vassallo (1901), il-Gvern Hareg xi kotba
godda bil-Malti gliall-Iskejjel  tal-Gvern:~— Grammatika In-
gliza mfissra bil-Malti, kotba tal-Qari bl- -Ingliz u Malti u, fost
dawn, lewwel ktieb bil-Malti miktub minn Temi Zammit

“Taghlim fuq id-Dinja”, li ghalkemm jitkellem fuq xjenzi
naturali, fih it-tabib Zammit wera mill-ewwel darba il-hila
tieghu 1i jaf jinseg u jdawwar il-kliem skond dak li trodd il-
ghiamla ta’ l-istess ilsien Malti. Il-kliem fit-tieni fa¢c¢ata ta’ dan
il-ktieb li jghidu: Lit-tfal ta’ dawn il-Gzejjer biex jistghu ta’
ghaxar snin jitghalimu dak li jien, b'ilsien barrani, ma stajtx
nitghallem qabel ma kelli tmintax jaglitu xhieda ta’ dana u
tal-fehma 1i kellu Temi Zammit fuq ilsien Malti bhala l-ewwel
mezz ta' taglilim ghat-tfal Maltin. Kien dak iz-zmien ukoll illi
Patri Magri, qabel ma siefer u miet fi Sfax, kien ilu minn xi
snin jimla u jzejjen il-Folklore u lletteratura Maltija bil-“‘Hrejjef
Missirijjetna” u bil-“Glierf bla miktub tal-Maltin” 1i dehru fil-
kotba tal-“Moglidija taz-Zmien”, u hareg xi kotba fuq l-arkjolo-
gija Maltija : tifsir fuq tliet iskrizzjonijiet Puni¢i u rapport fuq
il-Maqgdes b'Hagar Kbir tax-Xewkija, Gliawdex. L-afiiar bicca
xogliol ta’ Patri Magri kienet dik tax-Xewkija u tal-Glierien ta’
Hall Saflieni, li wara xi ftit snin li beda jhaffirtom kellu jitlag-
hom u jsiefer minn Malta. Il-gherien ta’ Hall Sailfeni baga’ ghal-
hekk jitkixxef u jifli fihom Temi Zammit li bil-ghajnuna ta’
Napuljun Tagliaferro dam Hames snin jahdem fihom, jaghizel
ghadam, xaqquf, gliodod taz-znied u oggetti oflira li kien ilhom
midfunin fuq eluf ta' snin.  I-gdumijiet taghna, fosthom
dawk hekk imsejhin “neoliti¢i’”: “menhirs” u mqades, ogbra
punici, gherien ta’ l-ewwel zminijiet ta’ l-Insara, djar Rumani,
u dwiemes ta’ gliadam ta’ qabel id-dilluvju, kienu gibdu
hawnhekk bosta nies ghorrief 11 jifhmu f{l-arkjologija, fosthom
Mayr, Becker, Bradley, Peet, Ashby u Dudley Buxton Ij,
tista' tgfiid, kollha kemm huma thaddtu ma’ Temi Zammit
u tawh il-fehmiet taglihom fuq dawk it-tifkirijiet tal-qedem, fil-
waqt 1i huma wkoll kellhom minn ghandu l-isbali ghajnuna
bfiala l-iktar bniedem 1 sata’ jdawwalhom u jmexxihom fil-
postijiet fejn kien hemm dawn il-fdalijiet godma tal-gzejjer ta’
Malta u dak kollu li sa dak iz-zmien kien inkixef u nsab.

Hawn Malta alina ma kellna ebda Muzew glialih u mraw-
wem kif inhu I-lum, sa nghidu alina, 1-1903. Xi gabra ta’' oggetti
qodma, bhal muniti, ghadam u ilsna tal-iut fossilizzati u xi
kwadri qodma kont tista’ biss tiltaga’ maghihom, mill-ewwel
zminijiet ta’ 1-Ordni, fid-djar ta’ xi familji nobbli, fost dawn ta’

"min isemmi l-gabra kbira u sabifia 1i kellu Abela li kiteb bit-
taljan l-ewwel Storja ta’ Malta (Della- Descrittione di Malta,
1647), gabra maghimula minn oggetti li ghandhom x’jagsmu
mal-grajjiet tal-Gzejjer ta’ Malta, bhial muniti, iskrizzjonijiet,
statwetti, ghiamara tal-fofiliar u hgieg minn ogbra, ect.  Abela
kien halla bil-bini b’kollox dawn l-oggetti qodma lill-Gezwiti
u dawna minn fuq il-Hotba tal-Gezwiti, il-Marsa, garrewhom fil-
Villa tal-Ballju De Sousa, Ghajn Dwieli, fejn, billi hadd ma kien

jiehu Hsieb taghhom, ftit ftit ixxerrdu u minnhom, tista’ tglid,
ma ngabrux hlief xi iwejjeg zghar. Bi¢ta minnhom Zammhom
u refaglihom il-Grammastru De Rohan fil-Palazz tieghu, il-Belt,
u minn hemm ittiefidu fil-Bibljoteka fejn kienu mizmumin gewwa
kamra ghalija, imsemmija “Gabinetto delle Antichitd.”” Ghal-
hekk, baqga’ jiefiu hisiebhom u jzid fihom kull Bibljotekarju, minn
Fra Gio Navarro sa Annettu Caruana. FI-1901 fil-Palazz ta’
Xara, ta’ quddiem San Gwann, ‘saret Wirja ta’ oggetti mis-
lufin. b’qima lejn id-Duka u d-Dukissa ta' York* fiz-zjara taghihom
f'Malta, u billi din irnexxiet hafna, il-Gvernatur Grenfell thaj-
jar u ghamel il-hisieb 1i dak il-post jibga' ghal dejjem bhala
Muzew Nazzjonali. Temi Zammit, 1i kien hHadem hafna ma’
Patri Magri qabel din id-data, kien l-iktar wiehed li, ghal gherfu
u ghax-xelita li kellu ghall-istudju ta’ l-arkjologija tal-pajjiz, sata’
jieAu hsieb ta’ dan il-Muzew gdid u, fI-1903, il-Gvern ghazlu
bhala Kuratur ta’ dan il-Muzew u, l-oggetti l-qodma Ii kien
hemm il-Bibljoteka minn zmien [-Ordni ittieidu fil-bini 1-gdid
fejn, flimkien mal-gabra ta’ xi antikitajjiet Egizzjani moghtijin
minn Lord Grenfell u ta’ olirajn migburin minn xi Diparti -
menti tal-Gvern u djar privati, kienet l-ewwel taglimira tal-
Muzew. Taht it-tmexxija, iidma u sabar ta’' Zammit, meghjun
minn Ashby u Tagliaferro, ghal dak li hu tahfir u studju ta’
lagar u foliliar ta’ qabel iz-zminijiet tal-Fenici, hu gharaf jigbor
b'reqqa kbira Hafna ghodod, Hnienaq tal-ghadam tal-hut, sta-
twetti, ect. u maghhom gabar ughaqqad il-béejje¢ ta’ foliliar im-
zejjen b’disinni li jghiaggbuk u ghamilhom shah bhal fiafna garar
ofira, u geghidhom f'vetrini fejn il-ghajn tista’ titghaxxaq bihom
u tghozz ix-xoghol tar-reqqa ta' nies li sa 3000 sena gabel
Kristu jew izjed kienet tghammar fdawn il-Gzejjer. Dawn l-0g-
getti ghall-ewwel kienu I-ftit li sa dak in-nhar ingabru minn irdu-
mijiet ta’ qabel il-Feni¢i, bhal Ggantija, Hagar Qim, Mnajdra u
maghihom dawk li fl-aliliar kienu nsabu fil-Balirija, ix-Xewkija,
Borg in-Nadur, Burmegliez, Santa Verna, Kordin, u Hall Saflieni.
F'vetrini olira- dawk tal-Katakombi Romanj tar-Rabat u f'ofirajn
dawk ta’ l-ogbra Feni¢i jew Puni¢i. Il-Muzew tgassam ukoll
skond kull perijodu storiku, u ghalhekk wara I-gabra ta’ oggetti
ta’ zmien il-Feni¢i u [-Kartaginizi u dik tar-Rumani, issib
ukoll dawk l-oggetti [-ofira ta’ zmienZl-Ordni f'vetrini mimlijin
b'dixxijiet tar-ram, forom, kwies, garar ta’ lIspizerija mill-
Isptarijiet ta’ 1-Ordni, sigilli, uzin u kejl u xi argenterija tas-
Sagra Infermerija. Fl-ahiharnett il-kamra tal-Muniti ta’ minn zmien
il-Kartaginizi sa zmien 1-Ordni, gabra ta’ muniti ta’ 1-Ordni li
halla I-Professur Pisani. Ma' din ingliaqdet_il-gabra l-ofira tal-

O I-lum ir-Re u Regina taghna, Din il-Wirja hadet Tisiebha is-*Societa di
- Arti ¢ Manifatture” li taghha kien Segretarju Temi Zammit stess.

konnijiet li bihom kienu isiru I-flus talit De Rohan u Ho mpesh,
kif ukoll il-konnijiet ta’ zmien il-Francizi u xi flus tar-Rejjiet
Inglizi minn Guljelmu IV sa Gorg V.

Dan it-taqsim u taghmir kien sar kollu minn Temi Zammit
li maz-zmien baqa’ dejjem izid u jghammar bl-oggetti li kien
isib 'l hawn u ’L'hinn f'kull kixfa gdida 1i kien jaghmel jew
fkull tiftixa ofira f'xi wielied mit-tliet monumenti ta’ Hagar
Qim, l-Imnajdra jew il-Ggantija. Maz-zmien il-Palazz ta’ Xara
ma baqax jasa’ kollox. Mat-tagsimiet ta’ loggetti Arkjologidi,
bit-thabrik ta’ Zammit, zdiedet it-tagsima ta’ I-Istorja Naturali
li kienet dari I-Universita u dik ta’' l-Arti u fl-ahhar dik tal-
Gebel Minerali. It-tafifir u tafimil li kien beda jsir fil-gherien
ta’ Ghar Dalam (1912-13) 1i kien ilu ma jimtess minn zmien
Cook (1892) ziedu ukoll fit-taglimira tal-Muzew u f'hekk Temi
Zammit kien meghjun, l-ewwel nett mill-Professur Tagliaferro,
u mbaghad mis-Sur'G. Despott, li dik il-liabta kien Kuratur tal-
Muzew ta’ I-Istorja Naturali, I-Universita u, wara wkoll, mis-Sur
Rizzo li kien Inginier fid-Dipartiment Sanitarju u l-lum Direttur
tal-Muzew flok il-mejjet Zammit. ‘

Bil-fisieb i I-Muzew jitwassa’ u fih jilga’ t-Tagsimiet ta’
I-Arti (Pittura ecd), Storja Naturali u tal-Mineralogija, il-Gvern
iddie¢ieda li jaghti I-Berga ta’ I-Italja fi Strada Mercanti lid-
Dipartiment tal-Arkjologija biex hemmhekk jitghammar bhala
Muzew, u ghalhekk, fid-19 ta’ Novembru, 1925, jinfetah il-
post il-gdid tal-Muzew f'din il-Berga fejn kienu ngarru l-oggetti
koltha 1i kien hemm fil-Palazz ta’ Xara. B’Notifikazzjoni tal-
Gvern tat-22 ta' Dicembru, 1922, il-Professur T. Zammit, sar
Direttur tal-Muzew u Kuratur tat-Taqsima Arkjologika u Sto-
rika, fil-waqt li s-Sur G. Despott, is-Suprintendent tas-Sajd, in-
karikat mill- Muzew ta’ l-Istorja Naturali fl-Universita sar Kuratur
tat-Taqgsima ta’ I-Istorja Naturali, is-Sur Censu Bouello, l-Ispettur
tal-Kwadri, sar Kuratur tat-Tagsima ta’ -Arti u l-Avukat L. F.
Mizzi, likien irrigala lill-Gvern il-gabra sabilia tal-minerali, sar
Kuratur tat-Taqgsima tal-Gebel Minerali. Nistgliu nghidu illi jekk
il-lum ghandna Muzew fpost hekk xierag u mghammar u
mqassam kifinhu I-lum, huwa kollu b'riliet ix-xoghiol ewlieni ta’
Temi Zammit 1i mis-sena 1903 gharaf imexxih hekk 'il quddiem.

[zda Zammit ma hadimx f'din ilfergha ta' xogliol biss
u f'dik l-ofira ta’ Tabib Analitiku tal-Gvern, imma sena wara
l-ofira, sab rutiu mdeffes f'liidmiet olira li jaghmlu mis-sahhia
tan-nies tal-Gzira u. fihom il-mofiti u l-fiegga tieghu kienu ta’
l-akbar fejda.

I-hisara 1i minn Zzmien kienet qicghida taghmel, fost il-
popolazzjoni ¢ivili u militari, il-marda—hekk imsejia dak iz-

zmien tad-“Deni Mediterran”, illum maghirufa bldisem ta' “Deni
Ondulanti” u fostna ta’ Deni Biered,—kieniet gagtlilet lir-
“Royal Society” (1904) ta’ Londra tieiu Isiebha u ghalhekk
waqqfet Kummissjoni biex tfittex u tgharbel fuq il-kagun u
lirmedji taghha. F'dil-Kummissjoni hadu sehem kbir FAw-
toritajjiet Navali u Militari, u Zammit inhatar blial membru biex
jidher ghial Gvern ta’ Malta. Dan kien 1-1904. Qabel dan iz
zmien Zammit kien habat ghiamel xi studji fuq din il-marda kif
jidher minn dak li kien kiteb f1-1902 talit lisem ta’ “On Medi-
terranean Fever from a sanitary point of view”.

Billi kien gliamel zmien jalidem bliala Segretarju u Pre-
sident tas-“Societd Maltese d’Arti, Manifatture e Commercio”,
fis-sena 1904 din is-Socjetd tatu medalja tad-deheb bhala tifkira
u gliozza tax-xogliol tiegliu.

Zammit fil-Kummissjoni tad-Deni Ondulanti kien sewa
mhux ftit u kif jidher kien hu i sab id-dudu ta’ din il-marda

fil-moghoz. Fl-14 ta’ Gunju, 1905, huwa kixef il-mikrobu ta’ din
il-marda fid-demm tal-moglioz. Huwa sab ukoll illi fl-ezami tal-
ialib tal-moglioz, imniggsin bid-dudu tad-deinm biered jista’
jkollok l-istess “agglutinazzjoni” bhal fid-deni tal-bniedem im-
nigges bl-istess marda; u i n-nemus 1i jerdghu d-demm ta’
bniedem marid bid-deni biered jistgliu, meta joqorsu bniedem
ieor b’sakifitu, iddakkruh bid-dudu tal-marda u jmarrduh
biha (1).

Bit-tiftix 1i sar fuq dil-marda u Il-mikrobu taghha fl-
moglioz u fil-bniedem, il-patologija tagliha, ir-ragunijiet tal-
“agglutinazzjoni” tad-dudu tal-marda fil-mogliza, huwa kiteb
bosta artikoli u rapporti fejn wera lhila tieghiu fil-battjorologija.

(1) Fid-29 ta’ April, 1905, it-Tabib Zammit kien fisser il-
fehma tiegliu lill-President tal-INummissjoni illi l-marda tad-
Deni Mediterran kienet qieghida tixxerred fost in-nies mill-
moghoz {1 jistghu jitniggsu bid-dudu tagliha. Ghalhekk trawwem
Laboratorju f'Lazzarett hiex jistudjaw il-marda filsmoghoz.

Fit-23 u is-26 ta’ Gunju, 1905, il-Maggnr Horrocks kiteb 1i
hu kixef il-mikrokokku tad-Deni Mediterran fil-Halib ta’ xi
moghoz u li T, Zammit, kien sabu qablu fid-demm ta’ walida
minn dawna (Leport of the Commission appointed by the Admi-
ralty, War Office and Civil Govt. “of Malta sfor the Investigation
of Mediterrancan Pever—London, 1905. Part I1L. page 4.).

Ta' din l-informazzjoni nizzi hajr lis-Sur Charlie Zammit,
bin il-mejjet Prof: Zammit, n, ghial xi dati 1i gliinuni Kafna biex
indomm u nghagqad din il-bijografija, lis-Sur Kustanz Busuttil,
il-Kustodju tal-Muzew.

Fil-1905, Zammit laliaq Professur tal-Kimika [l-Universita
ta’ Malta, fil-waqt 1i baga’ jalidem bliala Tabib Analitiku tal-
Gvern, bliala membru fil-Kummissjoni tad-“Deni Ondulanti”
u bhala Kuratur tal-Muzew. Sadattant il-Gvern haseb biex
jeqred il-marda tad-“Deni Oundulanti” u ghalhekk ghamel
Kummissjoni ofira u fiha lil Zammit dalifilu bhala wielied mill-
membri. Zaminit baqa’ sa l-afifiar jaghti 1 ghajnuna tieghu Iill-
Gvern fuq dil-haga, ukoll meta irtira mis-servizz sabiex jitfittex
l-ahjar mezz li tinqered dik il-marda, marda illi dment 1i I-popo-
lazzjoni tibga’ tixrob il-fialib tal-mogliza ma kienx hemm tama,
mhux biss li tingered, imma langas li tonqos. Dawn l-aliliar
snin, Zzmmit flimkien mat-tabib J. Debono, kien sab tilgima
li biha aktarx il-mogliza ma titniggisx bil-marda u b’hekk il
quddiem il-merfiliet taghna ma jkunux jistgliu bil-Ralib taghhom
jaghtu l-marda tad-deni biered. Il-hsieb ta’ Temi Zammit ma
laliagx twettaq u, milli jidher, ghal issa I-Gvern, biex irazzan il-
marda, se jittanta l-pasturizzazzjoni tal-halib.

FI-1900, is-Segretarju tar-“Royal Society” baghatlu ittra
fejn fissirlu l-ghozza tas-Socjeta ghax-xoghol tieghu fl-istafirig li
kien sar fuq id-deni biered mill-Kummissjoni. Ittra olira fuq
hekk inbaghtet lilu minn ghand Lord Eligin, Segretarju ta’ I-Istat
ghall-Koloniji. ~

Zammit bix-xoghol li hadem fil-patologija (fix-xjenza tal-
mard u l-effetti tagliha fl-organi tal-bniedem) kien indehes ma’
l-akbar So¢jetajjiet barranin tal-Medicina u {1-1908 is-"‘Societé
Pathologie Exotique” ghazlitu bhiala Membru Korrispondent
tagfiha.

Fl-istess sena deher bhala membru tal-Gvern Malti PKun-
oress f'Milan fejn hia sehem f'takidita li saret fuq id-deni biered
u tkellem fuq lezami tad-demm u Halib tal-moghoz imniggsa
bil-mikrobu tal-marda.

‘Bhiala Tabib Analitiku huwa kien ghamel studju fug -lima
tal-Gvern li nixorbu minnu u fl-1910 ghazluh membru fa’
Kummissjoni biex tistalireg fuq il-Provvista ta’ I-llma tal-Gvern.
Fuqg hekk kien kiteb fl-“Archivum Melitensis” (1924), artiklu li
wara hargu fi ktieb ckejken jismu “The Water Supply of the
Maltese Island” (1931) fejn gabar dak kolluli sa dak iz-zmien
kicnu jafu fuq il-hazna ta’ l-ilma tal-Gvern fil-Gzira ta' Malta,
b'dak kollu i gabel kien inkiteb ukoll minn Mercieca u QGatt.

Fis-sena 1911, bir-rifugjati li waslu hawn Malta ftit qabel
il-bombardament ta’ Tripli kienu nibtu xi kazijiet tal-Cholera
fxi rliula hawn Malta, u Zammit bhala Tabib Analitiku fl-Uf-
ficcju tas-Sanitd kien ha sechem kbir fil-iidma tad-Dipartiment
Sanitarju biex jinzamm it-tixrid tal-marda. Sena qabel kien

mar Napli biex jistalireg fuq l-istess marda li kienet qieghda
talikem hemmhekk. Fl-istess zmien gietu l-alibar minn ghand
is-Segretarju ta’ l-Istat, il-Viskonti Harcourt, fejn gharrfu li
huwa ressaq ismu ghat-titlu ta’ Kumpann tal-Wisq Magliruf
Ordni ta’ San Mikiel u San QGorg bliala xhieda ta' ghozza
ghax-xoghol tajjeb i hu kien gliamel ghall-Gzira ta’ Malta
u ghalhekk wara ftit ir-Re Zzejnu b’dak it-titlu.

Fil-waqt li hu kien ikun medhi b'dan ix-xoghol kollu,
hu kien isib ukoll iz-zmien ighallem il-Battjorologija lil xi tobba
Navali u, ghalhekk, wara li temm dan it-taghlim, is-Segretarju
ta’ I-Istat ghall-Kolonji baghat ifissirlu l-ghozza tal-Lordi Kum-
missjonarji ta’ -Ammiraljat ghas-servizzi li Zammit kien ghamel
bil-lezzjonijiet i kien jaghti lit-Tobba Navali fuq il-Battjorologija.

Ma kenitx tinqala’ haga li tqalleb id-dinja u tmiss lil Malta
fejn Temi Zammit ma kienx ikun imdahhal fiha; ghalhekk
fi zmien il-Gwerra 1-Kbira huwa ghamel xi zmien ukoll bhala
Tabib abbord tal-Bastiment Taljan tal-Gwerra ‘“Regina d’Italia”,
uzat dak iz-zmien bhala Sptar u liadem ukoll ma' l-agwa tobba,
fosthom ma’ Sir Archibald Garrod.

Minn mindu kien fia fidejh Ix-xogfiol tal-Muzew, Zamnit
baga’ bla hedu ta’ xejn dejjem igharbel u jfittex dagqa f'dawk
il-postijiet 1i kienu nkixfu gabel zmienu u dagqa f'ofirajn li
hu kien sab mis-sena 1903 'l hawn. Il-ghierien ta’ Flall Saflieni
kien naddafhom mit-terrapien kollu i kien fihom u, ghal dak
li huma oggetti, gew kollha iktarx miflijin minnu fil-waqt 1i fuq
ix-geqquf ghamel studju ghalih Napuljum Tagliaferro u, ghal
dak li hu ghadam u rjus ta’ mejtin misjubin b'ghadd kbir fdak
il-midfen, rahom u ghamel studju fughom Zammit stess flim-
kien ma xi antropologi Inglizi Ii gew jafidmu mieghiu. Wara
ix-xoghol ta' tnaddif u tal-gabra sabilia li Zammit ghamel fi-
hom, il-gherien ta’ Hall Saflieni dehru f'gliajnejn il-ghorrief bhala
vielied mill-aqwa glhageb tal-iidma u senglia tal-bniedem neo-
litiku 1i b’dagsxejn ghodda taz-znied,kellu l-hila jhiaffer, wielied
taht ielior, dawk il-ghierien imwiergha.

Fis-sena 1910, Zammit hareg rapport fuq ix-xogliol 1i kien
sar fihom, u, sentejn wara, liareg it-tieni fejn fisser il-bgija ta’
tiftix i ghamel fihom u li bih jaglilaq ix-xoghiol kollu tieghu
f'dawi il-gherien li jibqghu bhala wahda mill-akbar tifkira tas-
senghia tal-bniedem f'Malta wisq qabel dik l-ofira tal-Fenici, li
ghalina qabel din il-kixfa kienu l-ewwel nies li hallew xi tifki-
rijiet bhal dawn.

Dik il-habta I-Muzew kien ghadu fil-Palazz ta’ quddiem
San Gwann; u billi sa dak izzmien kien tghammar gmielu,

Zamihit hareg Gwida (Guide Book to the Valletta Museum 1913)
fejn fisser it-tagsim tal-fergliat li kien hemm bl-oggetti fejn huma
mqeghdin, jigifieri, Arkjologija u Storja Naturali u oggetti ta’
1-Ordni u Muniti. Wara din il-Gwida hareg ofira (1918) bhal ta’
qabel u fiha zied ifisser fuq dawk l-oggetti li nkixfu minn mindu
kienet harget l-ewwel gwida, u tliet snin wara (1931) hareg it-
tielet walida fejn wera u fisser fug il-ferghat kollha li kien hemm
fil-Berga ta’ I-Italja, il-post il-gdid tal-Muzew, jigifieri Arkjologija,
Storja Naturali u oggetti ta’ zmien 1-Ordni, biz-zewg ferghat li
zdiedu, tal-Pittura u Mineralogija.

Izda l-akbar bicca xogliol li iadem Temi Zammit fl-arkjo-
logija ta’ Malta hija dik tat-Tempju jew maqdes ta’ Hat-Tarxien.
Min kiteb din il-bijografija, fugq din il-kixfa jista’ jghid xi hiaga
izjed minn hadd iefior. [t-Tempju ta’ Hat-Tarxien gieghed max-
xaqliba li thares lejn il-grigal fl-infiawi li jmissu ma’ tal-Borg,
talit ic-cimiterju l-qadim ta’” I-Erwieh inti u gej mir-Rahal il-Gdid,
f'raba’ li jmiss ma’ sqag li minnu tolirog ghal fuqg it-trieq tal-
Knisja ¢-ckejkna ta’” Santa Marija max-xellug tat-trufijiet tar-rahal
qabel ma tagbad il-fidra ta’ Wara 1-Bjut u s-Salib tad-Dejma li
hemm fil-bidu taz-zewg trigat g¢hial Borinla u z-Zejtun.

Ir-raba’ 1i filh kien hemm midfun dan il-ghageb ta’ Tempju,
kien imqabbel ghiand bniedem sensal 1i fih kien jahdem f{il-
hinijiet battala tieghu. Fil-waqt 1i darba walida kien ged
jalidem fil-ghalga, dan ir-ragel iltaga’ ma gebel kbir illi mill-
chamla tieghu ma deherlux li kien blat, izda gebel malidum
ta’ xi bini mardum. Hu tkellem ma’ wiefied xwejjali i
kien jindokra ¢-cimiterju ta’ I-Erwieli li jmiss ma’ dan ir-raba’
u dan gharrfu illi dan il.gebel kbir, b'xi xeqquf mieghiu, bhal
imsiebali u garar, kienu dehru wkoll huma u jhaffru ghal peda-
menti meta snin gabel tkabbret il-kappella ta’ dak i¢-¢cimiterju.
Dak ir-raba’ kien tal-Gvern u l-gabillott fasibha darbtejn sa-
kemm tarraf lill-Professur Zammit b'dak Ii kien sab ghax
baza' 1i b’hekk l-glialqa jitlitha bla ebda fejda. Kien il-parir
tieghi, wara 1i tarrafli l-bicca, li gaghlu fl-ahifiar imur isib
lill-Professur Zammit u jfiehmu b'kollox. Zammit, ghall-ewwel,
qajla Ha ghal kliem ir-ragel, izda fl-aliiarnett, wara li gaghlu
jhaffer trinka u mar fuqg il-post, b'ghageb kbir tieghu, sab
i dak kien wiehed mill-monumenti kbar preistori¢i fuq il
ohamla ta’' dawk tal-Ggantija, Hagar Qim u Mnajdra u, billi
ma kien mimsus b’xejn mindu twaqqa' u undifen tafit it-frab
tar-raba’, il-kixfa ta’ bini bhal dak satghiet tarmi liafna dawl
fuqg dawk iz-zminijiet tal-hagar u tal-bronz fil-gzejjer ta’ Malta
u fuq irrabta 1i kellu ma’ ofirajn bhalu filgzira u Fartijiet
ofira tal-kosta tal-Mediterran. Zammit dam jalidem, igliarbel
u ifittex sal-1919, meta deherlu li ma kienx hemm ghalfejn

ihaffer izjed. Il-folifiar, il-gebel minqux u xbihat, beejje¢ jew
shafi, ghiadam ta’ nies u annimali, li nsabu fdak it-Tempju,
jaghmlu l-isbah gabra ta’ oggetti qodma li s'issa nsabu f'Malta
u Ghawdex ta’ dawk izzmenijiet bikrija ta¢-Civiltd ta’ l-Artijiet
tal-Mediterran.

Fuq ix-xogliol ta’ tiftix li jaghmel f'dan it-Tempju, barra
minn dak li kiteb fir-Rapporti li ghamel kull sena fuq ix-
xoghol tal-Muzew malirugin bhala suppliment tal-Gazzetta tal-
Gvern, huwa kiteb bosta artikoli f'rivisti ta’ barra, bhal fil-
Man Vol. XVI. Nru. [ tal-19106, fl-Archaeologia Vols. 67, 08
70, fid-Discovery Vol. III Nru. 32 (1922), “Prehistoric Maita-The
Tarxien Temples” (Oxford), 1931, u xi konferenzi fl-Universita
ta’ Londra. (1920). A

FI-1920, il-Gvernatur Plumer, li kien ighozz mhux itit il-
fiila tieghu, ghazlu bhala Rettur ta’ I-Universita u ghalhekk
huwa Halla mill-karika ta’ Kimiku Analitiku fid-Dipartiment
tas-Sanita u minn dik ta’ Professur tal-Kimika, izda baga’
f'dik ta’ Kuratur tal-Muzew, karika li kienet marbuta ma’ galbu
u H, nistghiu nghidu, miet fiha. Bis-salilia tal-karika gdida li
kellu ta’ Rettur ta’ I-Universith huwa nliatar bliala Membru
tal-Kunsill tal-Gvern u tal-Kunsill Esekuttiv,

Fl-atti tar-“Royal Society of the History of Medicine”,
ta’ Londra, is-sena 1920 deher artiklu tieghu li jitkellem fuq
I-Iskola tal-Medi¢ina f'Malta. Fl-istess sena huwa mar Londra
u hemmhekk ghamel xi konferenzi fl-Universita fuq "“L-ewwel
Civilizzazzjoni ta” Malta” u fl-istess zmien I-Universita ta’ Oxford
stednitu u tatu l-grad ta’ D.Litt (Honom Causa), ghax-xogliol
tiegliu fit-Tempju ta’ Hat-Tarxien u 1-Gherien ta’ f1all Saflieni,
fil-waqt illi s-“School of Tropical Medicine” ta’Liverpool tatu 1-
medalj il-“Mary Kingsley Medal”, bhiala xhieda ta’ gliozza
ghall- firara txeg hu fix-xjenzi u, sena wara sar Segretarju Lokah
tas-Socjeta ta’ l-Antikitajjiet fa’ Londra.

FI-1922 huwa mar Londra u deher hemmhekk bliala De-
legat tal-Gvern ta’ Malta f'Konferenza Imperjali dwar l-edukaz-
zjoni. Hemmhekk Zammit tkellem mad-delegati l-olira kollha
ta' I-Imperu Ingliz fuq it-taghlim fMalta u fisser il-fehmiet tie-
ghiu dwar laﬁ]ar sistema ta’ taglilim li .tagbel ghal Malta.
Flistess sena kien mafitur ukoll bfiala Delegat ta’ J-Universita
ta’ Malta’ 'Konferenza ofira dwar it Taglilim fl-“Extramural
University ta’ Cambridge”.

F1-1026 glieluq it-62 ta’ ghiomru halla minn Rettur ta’ I-Uni-
versitd biex jibga’ gﬁax -xoghol tal-Muzew, Barra mix-xogfi-
lijiet Ii gliandhom x’jaqsmu mal-Muzew huwa fettex li jalidem

ukoll fdll\ li hija storja u Isien Malti. Glhal habta ta’ Gunju

tal-1925 huwa fareg Storja ta’ Maltafil-qosor miktuba bil-malti,
imsemmija: “IlI-Gzejjer ta’ Malta u 1-Grajja taglihom” u, is-sena
ta’ wara, Hareg olira bl-Ingliz tahit l-isem ta’ “Malta, the Island
and its history”.

Sa mill-bidu nett mindu, fI-1910, kienet infiolqot is-Societd
Storico - Scientifica Maltese huwa kien wielied mill-aqwa mem-
bri tagliha u swielha hafna bis-sehem li ha fil-laqghat 1i saru,
fejn tkellem kemm-il-darba fuq il-kixfiet arkjologici li kien jagh-
mel fil-gzira u x-xogtol tieghu fihom. Izda l-aqwa rivista fejn
zied kabbar ismu bl-artikoli i kiteb mill-1926 sal-1930 kienu
dawk li dehru fl-Antiquity (1028-1930), wielied fuq is-sinjali tar-
roti preistori¢i li nsabu 'xi blat ta’ madwar il-gzejjer ta’
Malta, l-efior fuq id-dwiemes jew jogqbra mbhaffrin fil-blat 1 n-
sabu {'Malta, u l-ielior fuq Qdumijiet Preistori¢i fil-Gzejjer ta’
Malta.

FI-1026 huwa mar Tunes biex jidher bhala Delegat tal-
Gvern ta’ Malta f'Kungress tat-Tobba u fuq hekk il-Bey ta’
Tunes kien Hatru Kmandant ta’ -Ordni ta’ Nicham iftikhar.
Kif fissirna, Zammit u t-tabib J. Debono kienu sabu tilgima biex
biha l-moglioz ikunu milqughin mill-mikrobu tad-deni biered jew
“Deni Ondulanti” u x-xoghol taglihom kellu wkoll jitkompla
bi sperimenti ofira fuq ghiadd kbir ta’ moghoz biex dejjem ikun
hemm prova izjed gqawwija tat-tjubija ta' din it-tilgima. Fuq
dan ix-xogliol, fil-Lancef tal-21 ta’ Gunju, 1930, kien deher ar-
tiklu ta’ Zammit u tat-Tabib ]. Debono li jitkellem fuq ix-
xoghiol, i sa dak in-nhar kien sar minnhom. Fl-aliiar snin
tal-fiajja ta’ Temi Zammit dan ix-xogliol deher i nagas mill-
hegga li biha kien qed isir ghall-ewwel u, milli jidher, iktarx
imliabba l-mezz li kellu jittiefied mill-Gvern biex jippasturizza
I-Halib, kemm ukoll imhabba il-fiass fiazin ta’ Zammit fdawn
it-tliet snin ta’ l-ahfiar,

Ghax-xogliol 1i sa dak iz-zmien Zammit kien ghamel gliax-
xjenza medika u ghiall-arkjologija ma’ tul l-aliiar 40 sena, ir-Re
ta’ Ingilterra f1-1030 ghogbu jzejnu bil-Kavalierat ta’ Kunight
Bachelor, f'kelma walida bit-titlu ta’ Sir.

Minn dik is-sena, jigifieri lames snin qabel mewtu, il-bixra
ta’ wi¢¢ Temi Zammit kienet dik ta’ bniedem li fuqu qed ilioss
it-togol tal-ghomor u tal-liidma, ghalkewimn kont tarah b'dik it-
tbissima ffommu lesta dejjem biex tistor kull shiaba li tghattilu
d-dawl ta' wiccu. Dikillejla Ii mort inzuru fuq it-titlu gdid li
kien Ha, jiena u nefiodlu b’idu u nifrafilu, b’dahru immejjel u
bid-dalika dejjem f'fommu, hu wegibni: Ghogobhom jaghtuni
dan it-titlu lHefior biex qabel ma naglilaq ghajnejja, blhal dak li
qallu, inkun ilhaqt kollox!” u kompla jidiiak. Izda ma kinux

ghaddew sentejn meta I-Ministru ta’ I-Istruzzjoni Pubblika u
Arti tar-Repubblika Franciza ghamlu ““Officier d’Accademie”.

Sena gabel miet huwa irtira minn Kuratur ta’ [-Arkjolo-
gija u floku lahliaq ibnu i kien Assistent tieghiu. Ghalkemm
dan l-ahifiar it-tabib tieghu kien qallu jistrieh ghal kollox ghall-
gid ta’safilitu, huwa ma kienx isib sabar jekk ma jedhiex bix-
xogliol tal-Muzew u, ghalhekk, baga’ sa mewtu jalidem fix-xogfiol
ta' I-arkjologija, ukoll meta kien ikun mixfiut fis-sodda. ‘

Qabel ma naghlaq din il-bijografija jixraq li nsemmi, ghal-
kemm tarraftu mill bidu, illi Zammit kien imsalifiar wara I
Isien Malti. Meta beda t-trieq li minnha nifed ghal dik I-gholja
li tala’ fugha, huwa ma stahax, bhial liafna olira, u langas ma
tqazzez jikteb bil-Malti; mhux talli hekk, izda, bhalma nista’
nistqarru jien, kien ighin mhux ftit u jaghmel il-qalb lil kull min
kien jarah jistudja u jikteb il-Malti, Fuq hekk nista’ nghid
ukoll illi d-dawl u l-pariri tajba li taglini fix-xogfiol tieghii kienu
ta’ mghallem, ta’ missier u ta’ habib u, ghalhekk, ghal qalb li
rajt minnu fit-tletin sena -1i kont ili nafu, lil Temi Zammit ma
nista’ ninsieh gatt, Barra mis-sengha fil-kitba Maltija, kellu haga
tajba wkoll, li kien jaf jaghzel u jgliozz minn kitba u ofira.
Lil-lsien "Malti ghollieh kemm sata’, u [-Gvern stess, kemmv-il-
darba, Ha I-parir tieghu, meta gie biex jaqta’ kwistjonijiet fuq
il-Isien Malti, bfiala mezz ta’ taghlim, kif ukoll fuq is-sistema
ta’ kitba Maltija fl-amministrazzjoni,

Sa mindu nholqgot il-“Gliagda tal-Kittieba tal-Malti” huwa
kien issiefeb fiha u maz-zimien sar President Onorarju tagiiha
wkoll, u dana mhux ghall-isem biss, izda biex jafidem fiha wkoll.
Bhial ma naraw, kemm dam jolirog “Il-Malti”, l-organu tal-
Ghaqda, huwa mela dak il-ktieb tal-gari bi Hrejjef u Caijt li
jeliaxxqu sew fil filieqa kemm fit-tiswir tal-kelma hajja, shiha u
kollha kemm hi maltija. Dawn il-lirejjef huma gawhar ta’ kitba
maltija u bihom Zammit libbes u Zejjen mhux {tit il-letteratura
fqira tal-proza maltija. Bosta minn dawn il-Hrejjef u Cajt sa
jidiilu fl-Antologija li qieghda ssir ghall-Iskejjel Sekondariji, fil-waqt
illi d-Direttur ta’ 1-Edukazzjoni sa jaliseb ukoll biex jigborhom
fi ktieb wielied ghal idejn l-istudenti u qarrejja tal-Malti.

Fl-ahhar ta® hajtu Zammit kellu jinfired mill-bejta fejn
kien ilu jghammar mill-ewwel zmeniiiet ta’ meta’ kien izzewweg
mas-sinjura Lwiza de’Marchesi Barbaro, armla tas-Sur E. Laferla
u fejn trabbew iz-zewgt itfal tieghu, wahida x-xebba Sophie u
l-iehior iz-zaghzugh Charlie, il-Kuratur ta’ I-Arkjologija tal-Muzew,

Madwar sena qabel il-mewt tieghiu haseb biex bena villa
PTa’ Xbiex fuq l-art tal-Baruni Petrin Moroni Viani, neputi tal-
mara tieghu, f'naha li thares lejn il-majjistral fuq it-trieq li taghti
ghal gnien tal-Gzira inti u gej mill-Imsida ‘ma’ xatt il-bahar,

Bhala tifkira ghaziza tal-giei 1i kienet tatu I-Universitd ta’
Oxford ghax-xoghol tieghu fl-arkjologija, lil din il-villa taha
l-isem ta’ “Oxonia”. Ferhan bid-dar il-gdida fejn stenna igatta’
Ibqgija tas-snin ta’ fajtu fil-hena wu fil-mistrieli, dlonk Hhass
rufiu mqarraq ghaliex itit granet qabel ma kellu jmur fiha salifitu
bdiet turi i fiadet xejra ghal agliar, u meta mbaghiad sab rufiu
fiha ma jidhirx li l-arja ta' linfiawi wetietu.

Jien Ii kont midlila tieghu, u sew sew tiitt xhur qabel ma
ghialaq ghajnejh kien sejjahili fuq bi¢éa xoghol tal-Malti, qatt
ma kont rajtu maghdur daqs dik id-darba, glialkemm dejjem
ferriehi u dalikani. Xahar wara rgajt mort rajtu fil-ghaxija,
f'lejla mudlama, u iktar mudlama Fdawk l-inflawi ta’ ftit djar
li gfiadhom wehidhom, donnhom bla nies.... u qalbi fiebritni li
sejjer nara bniedem li ma nafx nargax narah....L-afibar li wasalli
fuq il-hass fiazin i kien qabdu, gibidni dik il-lejla lejn dik id-
dar b'dagsxejn ta' gtighi il-qalb. Dak ir-ragel kbir, iktar fil-
mofifi milli fil-gliomor, kien donnu lagtu wiefied minn dawk
ir-rwiefen xitwija 1i jhiabbiu fuq sigra u jgaéctulha z-zokk u
jmejlulha rasha lejn l-art. Kien qieghied fuq pultruna, brasu
immejla u, b'lelien hiemed u mdejjag, qalli biex noqghod bil-
gieghda fidejh. Il-lewn ta’ wiccu u xufitejh kien mitfi u ghaj-
nejh miksurin u, l-ewwel ma qalli {i ma kien iliossu xejn tajjeb,
Tkellimna ftit u malli Hallejtu, ictaqlaq minn fejn kien u tala’
t-tarag bla kliem xejn, bil-mod il-mod biex imur jimtedd. Dik
kienet l-aliliar lejla li rajtu  Xahar u ftit granet wara, Temi
Zammit glialag ghajnejh.

Qabel ma miet falla karta fejn talab lil martu u t-tfal tieghu
biex jidfnuh bla ebda sinjali ta’ turija u tagsim ta’ tifkiriet bi
xbihatu, “Min irid jiftakar fija”, kiteb hu, “ghandu bizzejjed
fughiex jara... dak li gliamilt mhux ghal ismi, izda ghal isem
pajjizi...”  Tuq karta ofira kien liazzez kelimtejn ofira bil-Malti
li ried 1i jitnaqgxu fuq il-gabar tiegliu. Dawn ighidu:

St TIEMI ZAMMIT b, MG, KT, D.LITT. (OXON)
TWIELED IL-BELT FFL-1864

HATFFER DAL-QABAR
GHALIH U GHAL NIESU
ALLA JAGHTI U ALLA JIEHU
IKUN IMBIEREK ALLA.
. Miet bis-sabar ta’ bniedem li ghax fl-imhabba u I-barka
tas-Sema, li Tiabb lil niesu, u fuq kollox,’l ommu l-ghaziza, il-
martu, 'Tuliedu, lil ghajru. “Jiena ma nibzax mill-mewt”; sem-
ghiuh iglid fl-alifiar; “jiena lest biex nilqagiiha. M'ghandix
indiema ta’ Rajti; Adimt ghad-dar, Bdimt ghal pajjizi. Ghext ta’
galantom u sa mmut ta’ ragel!” Hekk miet Temi Zammit.

